
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrījagannāthasahasranāmam Á Á
prārthanā

dēvadānavagandharvayakṣavidyādharōragaiḥ Á
sēvyamānaṃ sadā cārukōṭisūryasamaprabham Á Á 1 Á Á
dhyāyēnnārāyaṇaṃ dēvaṃ caturvargaphalapradam Á
jaya kṛṣṇa jagannātha jaya sarvādhināyaka Á Á 2 Á Á
jayāśēṣajagadvandyapādāmbhōja namō’stu tē Á Á 3 Á Á
yudhiṣṭhira uvāca
yasya prasādāttu sarvaṃ yastu viṣṇuparāyaṇaḥ Á
yastu dhātā vidhātā ca yaśca satyaṃ parō bhavēt Á Á 1 Á Á
yasya māyāmayaṃ jālaṃ trailōkyaṃ sacarācaram Á
martyāṃśca mṛgatṛṣṇāyāṃ bhrāmayatyapi kēvalam Á Á 2 Á Á
namāmyahaṃ jagataprītyā nāmāni ca jagatpatim Á
bṛhatyā kathitaṃ yacca tanmē kathaya sāmpratam Á Á 3 Á Á
bhīṣma uvāca
yudhiṣṭhira mahābāhō kathayāmi śṛṇuṣva mē Á
jagannāthasya nāmāni pavitrāṇi śubhāni ca Á Á 1 Á Á
māyayā yasya saṃsārō vyāpṛtaḥ sacarācaraḥ Á
yasya prasādādbrahmāṇaṃ sṛṣṭvā pāti ca sarvadā Á Á 2 Á Á



śrījagannāthasahasranāmam

brahmādidaśadikpālān māyāvimōhitān khalu Á
yasya cēṣṭāvarōhaśca brahmāṇḍakhaṇḍagōcaraḥ Á Á 3 Á Á
dayā vā mamatā yasya sarvabhūtēṣu sarvagaḥ Á
satyadharmavibhūṣasya jagannāthasya sarvataḥ Á Á 4 Á Á
kathayāmi sahasrāṇi nāmāni tava cānagha Á Á 5 Á Á

atha śrījagannāthasya sahasranāmastōtram

atha viniyōgaḥ

asya mātṛkā mantrasya vēdavyāsō ṛṣiḥ Á
anuṣṭupchandaḥ Á
śrījagannāthō dēvatā Á
bhagavataḥ śrījagannāthasya prītyarthē sahasranāma
paṭhanē viniyōgaḥ Á Á

dhyānam

nīlādrau śaṅkhamadhyē śatadalakamalē
ratnasiṃhāsanasthaṃ

sarvālaṅkārayuktaṃ navaghanaruciraṃ
saṃyutaṃ cāgrajēna Á

bhadrāyā vāmabhāgē rathacaraṇayutaṃ
brahmarudrēndravandyaṃ

vēdānāṃ sāramīśaṃ svajanaparivṛtaṃ
brahmadāru smarāmi Á Á

śrībhagavānuvāca
caturbhujō jagannāthaḥ kaṇṭhaśōbhitakaustubhaḥ Á
padmanābhō vēdagarbhaścandrasūryavilōcanaḥ Á Á 1 Á Á
jagannāthō lōkanāthō nīlādrīśaḥ parō hariḥ Á
dīnabandhurdayāsindhuḥ kṛpāluḥ janarakṣakaḥ Á Á 2 Á Á
kambupāṇiḥ cakrapāṇiḥ padmanābhō narōttamaḥ Á
jagatāṃ pālakō vyāpī sarvavyāpī surēśvaraḥ Á Á 3 Á Á
lōkarājō dēvarājaḥ śakrō bhūpaśca bhūpatiḥ Á
nīlādripatināthaśca anantaḥ puruṣōttamaḥ Á Á 4 Á Á
tārkṣyōdhyāyaḥ kalpataruḥ vimalāprītivarddhanaḥ Á
balabhadrō vāsudēvō mādhavō madhusūdanaḥ Á Á 5 Á Á
daityāriḥ puṇḍarīkākṣō vanamālī balapriyaḥ Á
brahmā viṣṇuḥ vṛṣṇivaṃśō murāriḥ kṛṣṇakēśavaḥ Á Á 6 Á Á
śrīrāmaḥ saccidānandō gōvindaḥ paramēśvaraḥ Á
viṣṇurjiṣṇurmahāviṣṇuḥ prabhaviṣṇurmahēśvaraḥ Á Á 7 Á Á
lōkakartā jagannāthō mahākartā mahāyaśāḥ Á
maharṣiḥ kapilācāryō lōkacārī surō hariḥ Á Á 8 Á Á
ātmā ca jīvapālaśca śūraḥ saṃsārapālakaḥ Á
ēkōnaikō mamapriyō brahmavādī mahēśvaraḥ Á Á 9 Á Á
dvibhujaśca caturbāhuḥ śatabāhuḥ sahasrakaḥ Á
padmapatraviśālākṣaḥ padmagarbhaḥ parō hariḥ Á Á 10 Á Á

padmahastō dēvapālō daityārirdaityanāśanaḥ Á
caturmūrtiścaturbāhuścaturānanasēvitaḥ Á Á 11 Á Á
padmahastaścakrapāṇiḥ śaṅkhahastō gadādharaḥ Á
mahāvaikuṇṭhavāsī ca lakṣmīprītikaraḥ sadā Á Á 12 Á Á
viśvanāthaḥ prītidaśca sarvadēvapriyaṅkaraḥ Á
viśvavyāpī dārurūpaścandrasūryavilōcanaḥ Á Á 13 Á Á
guptagaṅgōpalabdhiśca tulasīprītivarddhanaḥ Á
jagadīśaḥ śrīnivāsaḥ śrīpatiḥ śrīgadāgrajaḥ Á Á 14 Á Á
sarasvatīmūlādhāraḥ śrīvatsaḥ śrīdayānidhiḥ Á
prajāpatiḥ bhṛgupatirbhārgavō nīlasundaraḥ Á Á 15 Á Á
yōgamāyāguṇārūpō jagadyōnīśvarō hariḥ Á
ādityaḥ pralayōddhārī ādau saṃsārapālakaḥ Á Á 16 Á Á
kṛpāviṣṭaḥ padmapāṇiramūrtirjagadāśrayaḥ Á
padmanābhō nirākāraḥ nirliptaḥ puruṣōttamaḥ Á Á 17 Á Á
kṛpākaraḥ jagadvyāpī śrīkaraḥ śaṅkhaśōbhitaḥ Á
samudrakōṭigambhīrō dēvatāprītidaḥ sadā Á Á 18 Á Á
surapatirbhūtapatirbrahmacārī purandaraḥ Á
ākāśavāyumūrtiśca brahmamūrtirjalēsthitaḥ Á Á 19 Á Á
brahmā viṣṇurdṛṣṭipālaḥ paramō’mṛtadāyakaḥ Á
paramānandasampūrṇaḥ puṇyadēvaḥ parāyaṇaḥ Á Á 20 Á Á
dhanī ca dhanadātā ca dhanagarbhō mahēśvaraḥ Á
pāśapāṇiḥ sarvajīvaḥ sarvasaṃsārarakṣakaḥ Á Á 21 Á Á

dēvakartā brahmakartā vasiṣṭhō brahmapālakaḥ Á
jagatpatiḥ surācāryō jagadvyāpī jitēndriyaḥ Á Á 22 Á Á
mahāmūrtirviśvamūrtirmahābuddhiḥ parākramaḥ Á
sarvabījārthacārī ca draṣṭā vēdapatiḥ sadā Á Á 23 Á Á
sarvajīvasya jīvaśca gōpatirmarutāṃ patiḥ Á
manōbuddhirahaṅkārakāmādikrōdhanāśanaḥ Á Á 24 Á Á
kāmadēvaḥ kāmapālaḥ kāmāṅgaḥ kāmavallabhaḥ Á
śatrunāśī kṛpāsindhuḥ kṛpāluḥ paramēśvaraḥ Á Á 25 Á Á
dēvatrātā dēvamātā bhrātā bandhuḥ pitā sakhā Á
bālavṛddhastanūrūpō viśvakarmā balō’balaḥ Á Á 26 Á Á
anēkamūrtiḥ satataṃ satyavādī satāṅgatiḥ Á
lōkabrahma bṛhadbrahma sthūlabrahma surēśvaraḥ Á Á 27 Á Á
jagadvyāpī sadācārī sarvabhūtaśca bhūpatiḥ Á
durgapālaḥ kṣētranāthō ratīśō ratināyakaḥ Á Á 28 Á Á
balī viśvabalācārī baladō bali-vāmanaḥ Á
darahrāsaḥ śaraccandraḥ paramaḥ parapālakaḥ Á Á 29 Á Á
akārādimakārāntō madhyōkāraḥ svarūpadhṛk Á
stutisthāyī sōmapāśca svāhākāraḥ svadhākaraḥ Á Á 30 Á Á
matsyaḥ kūrmō varāhaśca narasiṃhaśca vāmanaḥ Á
paraśurāmō mahāvīryō rāmō daśarathātmajaḥ Á Á 31 Á Á
dēvakīnandanaḥ śrēṣṭhō nṛhariḥ narapālakaḥ Á
vanamālī dēhadhārī padmamālī vibhūṣaṇaḥ Á Á 32 Á Á

mallīkāmāladhārī ca jātīyūthipriyaḥ sadā Á
bṛhatpitā mahāpitā brāhmaṇō brāhmaṇapriyaḥ Á Á 33 Á Á
kalparājaḥ khagapatirdēvēśō dēvavallabhaḥ Á
paramātmā balō rājñāṃ māṅgalyaṃ sarvamaṅgalaḥ Á Á 34 Á Á
sarvabalō dēhadhārī rājñāṃ ca baladāyakaḥ Á
nānāpakṣipataṅgānāṃ pāvanaḥ paripālakaḥ Á Á 35 Á Á
vṛndāvanavihārī ca nityasthalavihārakaḥ Á
kṣētrapālō mānavaśca bhuvanō bhavapālakaḥ Á Á 36 Á Á
sattvaṃ rajastamōbuddhirahaṅkāraparō’pi ca Á
ākāśaṅgaḥ raviḥ sōmō dharitrīdharaṇīdharaḥ Á Á 37 Á Á
niścintō yōganidraśca kṛpāluḥ dēhadhārakaḥ Á
sahasraśīrṣā śrīviṣṇurnityō jiṣṇurnirālayaḥ Á Á 38 Á Á
kartā hartā ca dhātā ca satyadīkṣādipālakaḥ Á
kamalākṣaḥ svayambhūtaḥ kṛṣṇavarṇō vanapriyaḥ Á Á 39 Á Á
kalpadrumaḥ pādapāriḥ kalpakārī svayaṃ hariḥ Á
dēvānāṃ ca guruḥ sarvadēvarūpō namaskṛtaḥ Á Á 40 Á Á
nigamāgamacārī ca kṛṣṇagamyaḥ svayaṃyaśaḥ Á
nārāyaṇō narāṇāṃ ca lōkānāṃ prabhuruttamaḥ Á Á 41 Á Á
jīvānāṃ paramātmā ca jagadvandyaḥ parō yamaḥ Á
bhūtāvāsō parōkṣaśca sarvavāsī carāśrayaḥ Á Á 42 Á Á
bhāgīrathī manōbuddhirbhavamṛtyuḥ paristhitaḥ Á
saṃsārapraṇayī prītaḥ saṃsārarakṣakaḥ sadā Á Á 43 Á Á

nānāvarṇadharō dēvō nānāpuṣpavibhūṣaṇaḥ Á
nandadhvajō brahmarūpō girivāsī gaṇādhipaḥ Á Á 44 Á Á
māyādharō varṇadhārī yōgīśaḥ śrīdharō hariḥ Á
mahājyōtirmahāvīryō balavāṃśca balōdbhavaḥ Á Á 45 Á Á
bhūtakṛt bhavanō dēvō brahmacārī surādhipaḥ Á
sarasvatī surācāryaḥ suradēvaḥ surēśvaraḥ Á Á 46 Á Á
aṣṭamūrtidharō rudra icchāmūrtiḥ parākramaḥ Á
mahānāgapatiścaiva puṇyakarmā tapaścaraḥ Á Á 47 Á Á
dinapō dīnapālaśca divyasiṃhō divākaraḥ Á
anabhōktā sabhōktā ca havirbhōktā parō’paraḥ Á Á 48 Á Á
mantradō jñānadātā ca sarvadātā parō hariḥ Á
pararddhiḥ paradharmā ca sarvadharmanamaskṛtaḥ Á Á 49 Á Á
kṣamādaśca dayādaśca satyadaḥ satyapālakaḥ Á
kaṃsāriḥ kēśināśī ca nāśanō duṣṭanāśanaḥ Á Á 50 Á Á
pāṇḍavaprītidaścaiva paramaḥ parapālakaḥ Á
jagaddhātā jagatkartā gōpagōvatsapālakaḥ Á Á 51 Á Á
sanātanō mahābrahma phaladaḥ karmacāriṇām Á
paramaḥ paramānandaḥ pararddhiḥ paramēśvaraḥ Á Á 52 Á Á
śaraṇaḥ sarvalōkānāṃ sarvaśāstraparigrahaḥ Á
dharmakīrtirmahādharmō dharmātmā dharmabāndhavaḥ Á Á 53 Á Á
manaḥkartā mahābuddhirmahāmahimadāyakaḥ Á
bhūrbhuvaḥ svō mahāmūrtiḥ bhīmō bhīmaparākramaḥ Á Á 54 Á Á

pathyabhūtātmakō dēvaḥ pathyamūrtiḥ parātparaḥ Á
viśvākārō viśvagarbhaḥ surāmandō surēśvaraḥ Á Á 55 Á Á
bhuvanēśaḥ sarvavyāpī bhavēśaḥ bhavapālakaḥ Á
darśanīyaścaturvēdaḥ śubhāṅgō lōkadarśanaḥ Á Á 56 Á Á
śyāmalaḥ śāntamūrtiśca suśāntaścaturōttamaḥ Á
sāmaprītiśca ṛk prītiryajuṣō’tharvaṇapriyaḥ Á Á 57 Á Á
śyāmacandraścatumūrtiścaturbāhuścaturgatiḥ Á
mahājyōtirmahāmūrtirmahādhāmā mahēśvaraḥ Á Á 58 Á Á
agastirvaradātā ca sarvadēvapitāmahaḥ Á
prahlādasya prītikarō dhruvābhimānatārakaḥ Á Á 59 Á Á
maṇḍitaḥ sutanurdātā sādhubhaktipradāyakaḥ Á
ōṅkāraśca parambrahma ōṃ nirālambanō hariḥ Á Á 60 Á Á
sadgatiḥ paramō haṃsō jīvātmā jananāyakaḥ Á
manaścintyaścittahārī manōjñaścāpadhārakaḥ Á Á 61 Á Á
brāhmaṇō brahmajātīnāmindriyāṇāṃ gatiḥ prabhuḥ Á
tripādādūrdhvasambhūtō virāṭ caiva surēśvaraḥ Á Á 62 Á Á
parātparaḥ paraḥ pādaḥ padmasthaḥ kamalāsanaḥ Á
nānāsandēhaviṣayastattvajñānābhinirvṛtaḥ Á Á 63 Á Á
sarvajñaśca jagadvandhurmanōjajñātakārakaḥ Á
mukhasambhūtaviprastu vāhasambhūtarājakaḥ Á Á 64 Á Á
ūrōvaiśyaḥ padōbhūtaḥ śūdrō nityōpanityakaḥ Á
jñānī mānī varṇadaśca sarvadaḥ sarvabhūṣitaḥ Á Á 65 Á Á

anādivarṇasandēhō nānākarmōparisthitaḥ Á
śuddhādidharmasandēhō brahmadēhaḥ smitānanaḥ Á Á 66 Á Á
śambarārirvēdapatiḥ sukṛtaḥ sattvavarddhanaḥ Á
sakalaṃ sarvabhūtānāṃ sarvadātā jaganmayaḥ Á Á 67 Á Á
sarvabhūtahitaiṣī ca sarvaprāṇihitē rataḥ Á
sarvadā dēhadhārī ca baṭakō baṭugaḥ sadā Á Á 68 Á Á
sarvakarmavidhātā ca jñānadaḥ karuṇātmakaḥ Á
puṇyasampattidātā ca kartā hartā tathaiva ca Á Á 69 Á Á
sadā nīlādrivāsī ca natāsyaśca purandaraḥ Á
narō nārāyaṇō dēvō nirmalō nirupadravaḥ Á Á 70 Á Á
brahmāśambhuḥ suraśrēṣṭhaḥ kambupāṇirbalō’rjunaḥ Á
jagaddhātā cirāyuśca gōvindō gōpavallabhaḥ Á Á 71 Á Á
dēvō dēvō mahābrahma mahārājō mahāgatiḥ Á
anantō bhūtanāthaśca anantabhūtasambhavaḥ Á Á 72 Á Á
samudraparvatānāṃ ca gandharvāṇāṃ tathā’’śrayaḥ Á
śrīkṛṣṇō dēvakīputrō murārirvēṇuhastakaḥ Á Á 73 Á Á
jagatsthāyī jagadvyāpī sarvasaṃsārabhūtidaḥ Á
ratnagarbhō ratnahastō ratnākarasutāpatiḥ Á Á 74 Á Á
kandarparakṣākārī ca kāmadēvapitāmahaḥ Á
kōṭibhāskarasañjyōtiḥ kōṭicandrasuśītalaḥ Á Á 75 Á Á
kōṭikandarpalāvaṇyaḥ kāmamūrtirbṛhattapaḥ Á
mathurāpuravāsī ca dvārikō dvārikāpatiḥ Á Á 76 Á Á

vasantaṛtunāthaśca mādhavaḥ prītidaḥ sadā Á
śyāmabandhurghanaśyāmō ghanāghanasamadyutiḥ Á Á 77 Á Á
anantakalpavāsī ca kalpasākṣī ca kalpakṛt Á
satyanāthaḥ satyacārī satyavādī sadāsthitaḥ Á Á 78 Á Á
caturmūrtiścaturbāhuścaturyugapatirbhavaḥ Á
rāmakṛṣṇō yugāntaśca balabhadrō balō balī Á Á 79 Á Á
lakṣmīnārāyaṇō dēvaḥ śālagrāmaśilāprabhuḥ Á
prāṇō’pānaḥ samānaścōdānavyānau tathaiva ca Á Á 80 Á Á
pañcātmā pañcatattvaṃ ca śaraṇāgatapālakaḥ Á
yatkiñcit dṛśyatē lōkē tatsarvaṃ jagadīśvaraḥ Á Á 81 Á Á
jagadīśō mahadbrahma jagannāthāya tē namaḥ Á
jagadīśō mahadbrahma jagannāthāya tē namaḥ Á
jagadīśō mahadbrahma jagannāthāya tē namaḥ Á

atha śrījagannāthasahasranāma māhātmyam

ēvaṃ nāmasahasrēṇa stavō’yaṃ paṭhyatē yadi Á
pāṭhaṃ pāṭhayatē yastu śṛṇuyādapi mānavaḥ Á Á 1 Á Á
sahasrāṇāṃ śatēnaiva yajñēna paripūjyatē Á
yatpuṇyaṃ sarvatīrthēṣu vēdēṣu ca viśēṣataḥ Á Á 2 Á Á
tatpuṇyaṃ kōṭiguṇitaṃ acirāllabhatē naraḥ Á
jagannāthasya nāmāni puṇyāni saphalāni ca Á Á 3 Á Á
vidyārthī labhatē vidyāṃ yōgārthī yōgamāpnuyāt Á
kanyārthī labhatē kanyāṃ jayārthī labhatē jayam Á Á 4 Á Á

kāmārthī labhatē kāmaṃ putrārthī labhatē sutam Á
kṣatriyāṇāṃ prayōgēṇa saṅgrāmē jayadaḥ sadā Á Á 5 Á Á
vaiśyānāṃ sarvadharmaḥ syācchūdrāṇāṃ sukhamēdhatē Á
sādhūnāṃ paṭhatō nityaṃ jñānadaḥ phaladastathā Á Á 6 Á Á
nā’pavādaṃ na duḥkhaṃ ca kadā ca labhatē naraḥ Á
sarvasaukhyaṃ phalaṃ prāpya cirañjīvī bhavēnnaraḥ Á Á 7 Á Á
śṛṇu rājan mahābāhō mahimānaṃ jagatpatēḥ Á
yasya smaraṇamātrēṇa sarvapāpaiḥ pramucyatē Á Á 8 Á Á
jagannāthaṃ lōkanāthaṃ paṭhatē yaḥ sadā śuciḥ Á
kalikālōdbhavaṃ pāpaṃ tatkṣaṇāttasya naśyati Á Á 9 Á Á

Á Á iti śrījagannāthasahasranāmaṃ samāptam Á Á

